
Dem Andenken an meine geliebte Großmutter


Anna Weck, geb. Padberg (1862–1938), gewidmet.





Vorwort


„Watt för’n Verlost för use Monkart, user Platt“, wenn dieses Kleinod Wuppertaler Sprachkultur den Freunden unserer Heimatsprache vorenthalten worden wäre.


Geschrieben mit so viel Humor und Herzlichkeit läßt uns Charlotte Elling teilhaben an vielen Ereignissen und Episoden eines langen und erfüllten Lebens in ihrem Barmen – ein Stück gelebtes und erlebtes Wuppertal.


Herrliche Dönekes (Anekdoten) wechseln sich ab mit lustig-liebenswerten Vääschkes (Versen). Ein absolutes „Muss“ für jeden Liebhaber unserer Wuppertaler Mundart, eine Bereicherung für jede lokale Literatursammlung.


Der große Wuppertaler Heimatdichter und Schriftsteller Gottfried Walter Dicke alias „Waldemar van Wichelkus“ hätte seine Freude daran!


Paul Decker


Herausgeber





Utte Kengertiet om Goldberg
 en Barmen 1925 – 1938





Et Schöppken


Van Kopp bes Foot schüan aangetrocken, met weeke, witte Schöppkeslocken, dat kleene Schöppken stong om Brettchen on leep, denn dronger woarn 4 Rädschen.


Trock an de Liene me, denn rollten dat Schöppken hen, wohen me wollten. Om Kopp gedöüt kom stantepee van däm Schöppken: „Mäh, mäh, mäh!“


Den ganzen Dag dätt met Entzöcken dat Lotte nu dat Schöppken dröcken, strieken, küssen on ok trecken, bald komen iarschte kahle Flecken, on eenes Dags to goterletz woarm alle Löckskes affgewetz.


Ät woar ganz kahl, dat ärme Beest, wat vörher mol so schüan gewest.


Domet ät sek nich schammt on kränkt, kreeg ät en Decksken ömgehängt!


Nu woar ät wiar ganz komplett, meiten „Mäh“ on leep om Brett, wuart gedröckt, geküßt, getrocken, pätsgenau, so wia met Locken!


Olle leefde kritt keen Rost, wenn se ok de Schüanheet kost!




Schöppken – Schäfchen





stantepe – sofort


week – weich


trecken, trock – ziehen, zog


Liene – Leine


Leefde – Liebe





Ougus


Odder: Kawupptich uttem nix,


dä Öü on plempelenks dohen teröü


Fisitte maken, Blömkes schenken,


Koken eeten, Koffe drenken,


met Verwangkte kasse kallen,


die dek söß om Wecker fallen!


Du föhlß dek rongseröm vergnöglech


om Namensdag, do es et möglech!


De Oma hätt se all geropen,


on alle komen se gelopen.


För de Oma ähre Freud


hannt se’t Lotte metgebreit,


drei Joarsch oll, on ät freut sek op


dän Koken mette Kiasch om Kopp!


Söß stantepe am Quasseln draan,


kiekt nu ät nur dän Koken aan,


on es dobie mucksmüskenstell,


weil ät miar Kiarschen fengen well!


Dä Onkel Max es fies am Boaren:


„Hässe dine Sprok verloaren?


Ek deit, du hättß mek eß vertellt,


watte Nöües aangestellt!“


No de letzte Kiarsche seit et Lotte met


Gemötlechkeit:


„Ek sie gehierodt – dat es nöü –


vörige Weeke met däm Öü!“


Dä Onkel lacht: „Haha, Hoho“,


de Geschechte mackt äm froh!


Ät seit noch eß, akrat so tröü:


„Ek sie gehierodt met däm Öü!“


De Tant’ Katrinna jammert: „Wat?


dat Kengk, dat seit, ät wöär bestatt!


Dat es woll doll, om Hemmelwellen,


wie kamme sonen Quatsch vertellen!“


Dä Papa kratzt sek hengerm Uar,


seit: „Zaprawutschki“, on es suur!


Hä schängt: „Dat hättme nu dovon,


völl te fröh en Schwegersonn!“


Ät Lotte freut sek, dat woll allen,


de Hierodt dät so got gefallen:


„Dä Öü es riesengruat on schwatt!“


„Dat es en Neger, ek sie platt!“,


meent de Tante Lotte,


on se holl woll nich so völl dovon.


„Nee“, seit et Lotte, „es keen Neger,


dä Ougus, dä es Schornsteensfeger!“


De Oma reep: „Dek glöüw ek’t woll“,


on feel binoh eraff vam Stohl.


„Ougus, Ougus – wiet on breet


wonnt keenen Kääl, dä Ougus hett!“


„Doch“, meent et Lotte, „an de Düar


kömmt nu en Scheld, dä wonnt doch hiar!“


Dä Papa mackt et Beste druut on fröcht:


„Wie sütt dä Ougus uut?“


Et Lotte löppt alt utte Düar on röpt:


„Wo es en Stöck Papier?“


Denn molten ät assakt mem Blei


vam Öü dat schüane Konterfei.


Weil dä Öü so gruat on schwatt,


passten hä nich op een Blatt!


Domet, dat ok keen Stöcksken fehlt,


wuat stracks hä op twei Blatt verdeelt.


Zilinder, Kopp, Hals, Ärm on Buck


komen op een Blatt, ruckzuck.


Däm Ougus sine langen Been


woaren newenaan te senn!


Fridags, fouf Uhr kömmt dä Öü


van de Arbed iarscht teröü.


Hä rennt no Hus, so flöck hä kann


on stiggt stracks en de Badewann.


Enwieken mott hä iarscht en Stongk


en Imi, dat hätt sinen Grongk,


dä kohlpechrawenschwatte Dreck


geht nich so prommt vam Ougus wäg!


De Affseepbüarschte werkten kum,


ohne’n Hopen Seepenschuum!


Meent dä Papa: „Leewe Tiet,


wat dööt dä ärme Öü mek lied!“


Äwwer no däm Traktement


äm seker nömmes wiarkennt!


Rasiert, gekämmt, met fresche Socken,


Hömd on Boxe aangetrocken …!


Denn dööt hä alle dän Gefallen


on lött et Lotte wiarkallen.


„Jo“, seit ät, „on bim Koffedrenken


dööt hä mek de Lohnblos schenken!“


De Famillege es perplext


on glöfft, dat Kengk, dat es behext.


„Hiar bi us kömmt doch keen Mann


fridags mette Lohnblos aan!“


On de Mama es am Ropen:


„Ek mott met äm nom Dokter lopen.


Dat Kengk es woll am öwerschnappen,


ek mack mek fottens op de Lappen!“


Dä Dokter ongersökten gröngklech,


goof dän Bescheed assakt on möngklech:


„Alles in Ordnung, Kind gesund,


viel Phantasie, jedoch kein Grund


zur Sorge, gute Frau,


am Hinterkopf der Knochenbau,


weist, wie es im Buche steht,


hin auf Musikalität!“


De Mama woar domet tefreeden,


watte Dokter ähr bescheeden.


Dat Kengk gesongk, keen betschen krank!


Se nohm dat Lotte anne Hangk,


on dat vertellten nur vam Öü


op däm ganzen Wäg teröü!


So geng dat wiar noch paar Weeken,


denn woar ät eenes Dags am Spreken,


aangepackt van Lied on Nuat:


„Dä Ougus, dä es museduat –


Ottomobil nich gesenn –


bomms – öwerfahren! – nu es hä hen!“


De jonge Wetfrau, so gepröft,


woar pattu nich lang bedrööft!


Fottens uttem Senn geschmeeten,


hätt dän Ougus ät vergeeten!


De nöüe Leefde woar alt da


on hetten Mongkharmonika!


Et Lotte spellten, tantzen rom,


alleene on vör Publikom,


on frogten ömmes ät woher,


ät so musikalisch wöar,


meent ät met Hengerkoppgerubbels:


„Ek häff so musikal’sche Knubbels!“


Ougus, Öü – August


kawupptich – plötzlich


plempelenks – unversehens


Fisitte – Visite


Kiasche – Kirsche


kallen – erzählen


fengen – finden


akrat, assakt – genau


bestatt – verheiratet


Blei – Bleistift


straks – sofort


teröü – zurück


Traktement – Behandlung


Lohnblos – Lohntüte


sek op de Lappen


maken – aufbrechen


möngklech – mündlich


Lied – Leid


Nuat – Not


Wetfrau – Witwe


pattu – durchaus


fottens – sofort


Leefde – Liebe





De blaue Mauritius


„Agathe, komm, getz gonnt vie op de Straate“, seiten dä Hans Padberg för mek, nohm mek an de Hangk, on denn gengen vie bi Padbergs dörch de Deel, utte Husdüar, de fouf steenernen Träpplengs ronger, no lenks öm et Eck, on satten us op dat kleene Trappken am Scheewen Berg, wat noh Siegmunds ähren Laden föhrten. Ek woar drei Joarsch oll gewoaren, on dä Hans meenten, nu wöär et gruat genoch, öm op de Mongkharmonika te speelen.


Son Dengen hatten ek om Gebortsdag gekreegen. Dä Hans woar fofftehn Joarsch oll on geng op de Hangelsschoal.


Hä woar dä Jong vam jöngsten Broder van de Oma on woar bi de Tante Lotte on de Tante Katrinna opgewaaßen, drömsweil sine Mama alt ganz fröh gestorwen woar. Dä Hans konnten prima op de Mongkharmonika speelen.


Nu versökten ek, et äm noh te maken. Twoarens heel ek dat Enstroment verkiart eröm, de deepen Tüan woaren bi mek reits, äwwer dä Hans woar met däm, wat ek do am Blosen woar, ganz tefreeden.


Et durten nich lang, do konnten ek paar Leedsches speelen. Denn liarten dä Hans mek ok noch dän „Tongenschlag“.


Mek mackten dat so völl Spaß, dat ek Dag för Dag no Padbergs rongerleep on am Bedelen woar, dat dä Hans met mek speelen sollten. Dobie mout dä ärme Jong doch de Schualopgawen maken. Met sinem Fröngk Werner soot hä an de Köke am gruaten Desch, on die twei wouren am Schriewen. Mek woar dat temlech langewielech. So häff ek de Jonges gefoppt on mem Loftballong öm de Nas röm gefuchtelt, bis et däm Werner te domm woar. Hä stok met sine spetze Feder en dän Ballong, et goof en Knall, on nur en ruad Fitzken an de Lien woar öwer gebleewen.


Dat woar te völl för mek!


Ek satt mek op et Footbänksken ongerm Spölbrett on häff gehüllt on gehüllt. Nu dätt dat de Jongens lied.


Teiarscht hätt dä Hans mek mol de Nas geschnütt, on denn hannt die twei mek en Heffken met Breefmarken geschenkt.


Dä Hans woar mek dat so am Verkloaren:


„Lotte, hüar, wat ek dek getz seien do. De ruaden, gröen on geelen Märkskes sind schüan, äwwer de blaue, eenzelne op döse Sit es so völl wäät, datte dek, wennße gruat böß, en Schloß doför kopen kass!“


Ek woar so paff, dat ek derektemang met däm Hülen ophüarten.


„Dat Schloss vam König Drosselbaat“ frogten ek dän Hans.


„Jo seker“, seiten dä, du kriß noch drei Penneng ruut!


Datte Marke alleen op eene ganze Sit es, do draan kasse senn, dat se ganz wat Dolles es!


„Hettse eenfach Marke, odder wia? frogten ek dän Hans, on do seiten dä ganz fierlech: Wemme dän Namen seit, mottme opstonn, dat es nemlech de Blaue Mauritius!“


Ek verstonnt öwerhoups nix dervan, äwwer et hüarten sek so geheemnisvöll aan, wie en de Müarkes, die de Oma am vertellen woar.

